
Қазіргі кездегі ғылым мен техниканың даму деңгейі әрбір адамда  сапалы және терең  білімнің, іскеріліктің болуын қамтиды. Жастардың белсенді  шығармашылықпен жұмыс істеуін және кеңінен ойлауға  қабілетті болуын  талап  етеді. Сондықтан оқушының интеллектін, шығармашылық ойлауын, белсенділігін  қалыптастыру үшін ең алдымен пәнге қызығушылығын арттыру қажет.


Бүгінгі таңда оқушы біліміне қойылатын талап өте жоғары. Сондықтан  да бағдарлама бойынша тиісті білімді беріп қойып қарап отыру  жеткіліксіз. Оқушының ой-өрісін кеңейтіп, қабілеттерін ерекшелеуде, білімдерін нығайтуда пәнге деген қызығушылығын арттырып, дәлдікке, нақтылыққа  үйретуде математикалық  ойындардың атқарар ролі өте зор. 

   Дидактикалық ойындар арқылы  оқушының пәнге  қызығушылығын арттырып қана қоймай, тапқырлығын арттырып, ой ұшқырлығын шыңдау, ұлттық санасын ояту, өз еңбегінен ләззат  алу мақсаты көзделген. Ойындар арқылы өткізілген сабақтарда барлық балалар бар ынтасымен қызыға  қатысады. Ойын баланың ойлау қабілеті мен сөздік қорын дамытуға, түрлі дағды мен шеберлікті  меңгеруге, қиындықты жеңуге, төзімділікке баулиды. Біріншіден, ойын сергіту сәті болса, екіншіден оқушылар ойынға қатысу  үшін өз білімдерін  үнемі толықтырып  отырады, үшіншіден өтілген материалдарды қайталау тұрақты түрде  жүзеге асырылады. Оқушылар жалықпас үшін ойынды  жекелеме  оқушылармен, топпен және бүкіл сыныпты қатыстыра отырып әр түрлі  бағытта жүргізуге  тырыстым. Өз тәжірибемде  дәстүрлі  сабақтарда  дидактикалық ойындарды, эстафеталық ойындарды, ал  дәстүрден тыс сабақтарда танымдық  ойындарды  көптеп енгіздім. 

Сонымен қатар, ойын түрлерін қолдану  оқушылардың білім деңгейлерін көтеріп қана қоймай, бір – бірімен  жақындастырып, достыққа, жолдастыққа, адамгершілікке тәрбиелейді, ұлтына деген ықылас пен сезімін оятады. 

Ұлы ғұлама Әл – Фараби «Шын беріле қызықтаған нәрсе ғана адамның жүрегінен  орын алады» дегендей, осы бағытта өткізілген математика сабақтарының нәтижесінде  оқушылардың сабаққа деген ынтасы, құлшынысы артуының әсерінен шығармашылығы  шыңдалып, үлгерім сапасы жоғарылайтыны белгілі.

           6 сынып      Математика
Сабақтың тақырыбы:

Рационал сандарды қосу мен азайтуды қайталауға арналған жаттығулар.

Сабақтың білімдік мақсаты:

Рационал сандарды қосу мен азайтуға жаттықтыру.

Дамытушылық мақсаты:

Іскеріліктерін, ауызша жєне  жазбаша есептеу дағдысын жетілдіру.

Тәрбиелік мақсаты:

Ұқыптылыққа, жауапкершілікке баулу, ұлттық сана – сезімін қалыптастыру.

Сабақтың барысы:

І. «Хан» ойыны.

Ойынға 5 оқушы қатысады. Алдымен жеке – жеке асық иіреді. Кімнің асығы алшысынан түссе, сол хан, кімнің асығы бірінші тәйкесінен түссе, сол уәзір болады. Уәзір сыныптағы оқушыларға  сұрақтар  қояды. Хан олардың жауаптарын бағалайды.

Өткен тарау бойынша қойылатын сұрақтар.

1) Таңбалары бірдей  сандарды қосу ережесі. Мысал келтір
     2)Таңбаларды әр түрлі сандарды қосу  ережесі. Мысал келтір

     3)Алгебралық қосынды деп қандай сандардың қосындысын айтамыз?

4)Қарама – қарсы сандардың қосындысы неге тең?

5)Таңбалары әр түрлі сандарды азайту ережесі.

6)Таңбалары бірдей сандарды азайту ережесі.

7)Рационал сандар қалай азайтылады?

ІІ. «Теңге алу» ойыны.

 Есепті тақтаға  3 қатардан  3 оқушы шығып шығарады. Дұрыс шығарған оқушы теңге алып отырады. Қай қатардың теңгесі  көп, солар жеңіске жетеді. 

ІІІ. «Аңшылар»  ойыны.

Ойынға сынып  түгел қатысады. Сыныптан өз еркімен 2 оқушы  аңшы болады. Қалған оқушылар  үйректер болады. үйректер аңшыларға есептер ұсынады. Аңшылар есепті дұрыс  шығара алса үйректерді атып алғаны. Аңшылар ауыстырылып отырады.

ІV. «Аламан бәйге» ойыны.

Әр қатарға есептері бар 3 бет таратылады. Қатардағы  оқушылар кезекпен бір есептен шығарады. Әр  оқушы өзінің  есебін шығару ретіне байланысты  нөмірлейді. 5 – 6 минут уақыт  беріледі. Қай қатардың бірінші  болғаны, дұрыс  шығарғандығы соңынан қорытындыланады.

V. «Орамал тастау» ойыны.

Тақтаға шығып бір оқушы бастайды да әрбір  таңбадан кейін борды бір  оқушыға береді. Кезектесу арқылы орындайды.

VI. Сабақ қорытындыланып, оқушылар бағаланады
5 сынып       Математика.
Сабақтың тақырыбы: Ондық бөлшектер.

Сабақтың білімдік мақсаты: Ондық бөлшектерді жаза білуге және оқи білуге үйрету. Ондық бөлшектердің маңыздылығын ұғындыру.

Дамытушылық мақсаты: Ойлау қабілетін арттыру, өз бетімен еңбектену сезімдерін, білім дағдыларын дамыту.

Тәрбиелік мақсаты: Оқушыларды ұқыптылыққа, икемділікке, алғырлыққа, зеректікке баулу.

Сабақтың типі: Жаңа тақырып.

Сабақтың түрі: «Қазына аралына саяхат» ойын – сайыс сабағы..

Көрнекілігі: Пальма ағашы, кемелер, қағаздан жасалған кеме жолы, кітап, плакат, кубик.

 Сабақтың барысы
     Магнитті тақтада бірнеше сандар жазылған. Жылжымалы үтірді қолданып, үтірді қою арқылы сыныптағы  барлық оқушыларға оқытып шығуға болады.

Есептерді  шығару барысында  сынып 2 топқа  бөлініп «Қазына аралына саяхат» ойын – сайысына қатысады. Қазына аралы ретінде пальма ағашы алынып, оған баратын жол  нөмірленіп  жасалады. Әр топтың кемесі болады. Кеме капитаны, сайланады. Әрбір  топтың кеме капитаны кубикті лақтыру арқылы жүрісті таңдап отырады. Кубиктің  жақтарына  1,2,3 нүктелер белгілері  болады. 1 нүкте  жағы  түссе  1 жолға алға  жылжиды, тағы сол сияқты. Сонымен қоса жолда басқа белгілер бар. Мысалы 


белгісіне түссе алға  1 жол жылжиды.


белгісінде артқа 1 жол шегінеді.

Қарақшылар белгісіне түссе капитандарын алып қалады. Оны қайтару үшін тапсырма  орындайды. Қай топтың  кемесі  аралға бұрын жетеді, сол топ пальма ағашының түбіндегі  қазынаны (кітапты) алады.

Ойын – сайыстың қорытындысы жасалып, оқушылардың білімдері бағаланады.

   5 сынып   Математика

Сабақтың тақырыбы: 

Ондық бөлшектерді көбейтуге  есептер шығару.

Сабақтың білімдік мақсаты:

Ондық бөлшектерді көбейте  білу дағдыларын жетілдіру.

Дамытушылық мақсаты:

Іскерліктерін, өз бетімен  еңбектену, және оқушылардың білім дағдыларын  дамыту.

Тәрбиелік мақсаты:

Оқушыларды ұқыптылыққа, табандылыққа баулу, жауапкершілікке сезіне білуге үйрету, адамгершілік сезімін қалыптастыру.

Сабақтың типі:

Есеп шығару сабағы.

Сабақтың түрі:

«Математикалық поезд» атты ойын сабағы.

Көрнекілігі:

Ойынды жүргізу схемасы, касса, тест, ауызша есептер кестесі, вагон билеттері.

Сабақтың барысы:

 «Математикалық поезд» ойынының шарты: 

«Мектеп - Атамекен» маршруты бойынша  сапарға шығу. Схемасы  көрсетіледі.

Поездға отыру үшін  сыныпқа өз беттерімен орындауға тапсырма беріледі. Тез орындаған 2 оқушы кассаға отырып, кассир болады. Қалған оқушылардың жұмыстарын тексереді де, поездың әр вагонына  сәйкесінше  «5» -  алса купеге, «4» - алса плацкартқа, «3» - алса жалпы вагондарына билет (жетондар) алады. Купеге  қызыл, плацкартқа жасыл, жалпыға  сары жетон.

 Тапсырма беріледі.
Есепті шығарған алғашқы 6 оқушы  купеге, одан кейінгі 6 оқушы плацкартқа, соңғы 6 оқушы  жалпы вагонға отырады. Үлгермеген  оқушылар  поездға  отырмайды, яғни  сабаққа қатысып отырады.

«Аудан» станциясында шығарылатын есепті  тақтаға  2 оқушыға шығарады.

Келесі «Көлем»  станциясына жету үшін шығарылатын есеп беріледі..

Есепті дұрыс шығарған оқушыларға  жалпыдан – плацкартқа , плацкарттан купеге ауыстыруға билеттер беріліп отырады.

Келесі «Теңдеу» станциясында есеп шығарылады.

«Ауызша есеп» станциясына  жету үшін плакатта берілген есептерді   ауызша орындайды.

 Поездға отырмаған оқушыларға жеке тапсырма беріледі.

«Атамекен» станциясында билеттер  алу ұшін есеп тақтаға шығарылады.

 Сабақ қорытындыланады.

Әрбір оқушының алған билеттеріне  байланысты баға қойылады.

 Үйге тапсырма беріледі.

7 сынып    Алгебра

Сабақтың тақырыбы: 

Көпмүшені  бірмүшеге көбейту.

Сабақтың білімдік мақсаты: 

Оқушыларды көпмүшені бірмүшеге  көбейте білуге үйрету.

Тәрбиелік мақсаты:

Оқушылардың ойлау, еңбек ету қабілеттерін жетілдіру, шыдамдылыққа, байқағыштыққа, жинақылыққа тәрбиелеу.

Дамытушылық мақсаты:

Алған білімдерін есеп шығаруда, жаңа білімді бекітуде қолдана  білу, оқушылардың пәнге қызығушылығын арттыру, экономикалық сауаттылығын арттыру.

Сабақтың типі:

Жаңа тақырыпты  түсіндіру.

Сабақтың түрі:

«Математик – кәсіпкер» ойыны 
Сабақтың көрнекілігі:

Ойын тәртібі жазылған плакат, тақырыпқа  қажетті сызбалар, теңгелер, касса.

Сабақтың барысы:

Ұйымдастырудан кейін үй тапсырмасы тақтаға жазылып тексеріледі. Үйге көбейтудің (V - VI) үлестірімділік қасиетін пайдаланып  есептер шығаруға берілген.


Бірмүшелерді  көбейту  ережесін еске  түсіру мақсатында ауызша есептер шығарылады.

Көпмүшені  бірмүшеге көбейтуді схема  түрінде де көрсетуге  болады.

а   +   в   –  с



3х   +   2у   –   4


m




            7x

am   +  bm  – cm


       21x2  +   14xy –  28x
«Бүгінгі сабақты «Математик – кәсіпкер» атты ойыны  түрінде өткіземіз». Ойын тәртібі түсіндіріледі.

І – қатар «Бірмүше» банкі.

ІІ – қатар «Көпмүше» банкі.

ІІІ – қатар Акционерлер.

Сендер – Банксіңдер – яғни, қаржы – несиелік мекемесіңдер. Сендердің мақсаттарың ақшаға, түсім, табысқа  байланысты  экономикалық сұрақтарды шешу, сол арқылы капиталдарыңды  өсіру. Бүгінгі сабақта сендердің капиталдарыңның өсуі – есепті сатып алып, шығару арқылы жүзеге асады.

Есептердің сатылу бағасы.

№ 179 (1,2,3,4) – 50 теңгеден.

№ 180 (1,2,34) – 50 теңгеден схема түрінде орындарында шығарылып тексеріледі. Бұл жерде  капиталдарынды бірнеше  есе өсіру  мүмкіндігі бар.

№ 182 (1,2) – 100 теңгеден.

№ 183 (1,2,3,4) – 100 теңгеден.

№ 186 – 200 теңгеден.

№ 188 – 200 теңгеден.

                «Математик – кәсіпкер» ойынының тәртібі:

1. Банк басқарушысын сайлап алу керек. Ол есеп тандап отыруға  құқылы.

2. Банктың бастапқы капиталы 500 тг.

Әрбір банк кезекпен 50 – 200 тг тапсырмаларды орындайды.

3. Егер есепті дұрыс шығарса, сонша бағаға капиталы өседі.

4. Егер есепті шығара алмаса, есеп екінші банктегілерге  беріледі де, сонша капиталы кемиді.

5. Егер ол банктегілер де шығара алмаса, тек капиталының 50% кемиді.

6. Банктер өзара келісім бойынша  есепті сатуына болады.

7. Әрбір акционер бір банкке өз капиталын қоса алады.

8. Қай банктің ақшасы көп, сол банк жеңіске жетеді.        

Әрбір есептің құнына байланысты  ақшасы  беріліп отырады.


Әрбір банк  капиталы есептеледі. Есеп шығаруға қатысқан  оқушылар  бағаланады.  Қорытындысы  шығарылады.

